
ENERGIA
BERRIZTAGARRIAK
GERTUTIK EZAGUTZEA

Neguaren bukaera honetan DBH 2. zikloko ikasle guz-
tiek gelaz gela udaletxeak antolatutako erakusketa
aztertzeko aukera izan dute. Erakusketa honetan
energia mota ezberdinak daude ikusgai eta energia
berriztagarriak hartzen ari diren garrantzia nabarmen-
du nahi izan dute. Hau guztia gertuagotik bizitzeko
Arritxulo aterpea bisitatu dute ikasleek, bertako ener-
gia antolaketa ezagutzeko asmoz.

Argazkian ikusten dena: Arritxulorako energia sor-
tzen duen turbinari begira.

EZ PENTSA ADITUEK BAKARRIK GOZATZEN
DUTELA "TXILLIDA"REN OBRAREKIN, BESTELA,
IKUSI LAU URTEKO HAURTZAROKO IKASLEAK
ZE POZIK IBILI ZIREN TXILLIDA —LEKUN.

PELLO ANORGAREKIN SOLASALDIA

Hirugarren eta laugarren mailakoek oso
ondo pasa genuen Pello Afiorgarekin.
Berak idatzi eta Jokin Mitxelenak marrazkiz

osaturiko liburu bat aurkeztu zigun:
ZUPANKAPALOAK.

Liburu horretan agertzen diren olerki eta
hainbat lelo (esamolde) barregarri irakatsi
zizkigun.

Bere atabalaz lagunduta, abesti bat kantatu
genuen. Bukaera emateko istoriotxo bat
ere kontatu zigun.

Gustura geunden berarekin, baina ordua
iritsi zen eta hurren arte agurtu genuen.

3. eta 4. mailakoek

JOSU IZTUETA
ABENTURAZALEAREKIN SOLASALDIA

Martxoaren 6an Josu lztuetaren bisita izan
genuen jkastolan. Kontatu zigunez, ingenia-
ritza ikasketak egin zituen tolosarrak, nahiz
eta ez duen bizimodua ikasitakoarekin ira-
bazten.

Gazte—gazte zenetik egiten zituen eskur-
tsioak. Orduan, artzain batzuen laguntzaz
joaten zen Euskal Herriko mendietara, Ara-
larrera, Aizkorrira ... (2000 metro inguruke
mendietara). Horiek dira berarentzat egin-
dako lehen espedizioak.

Etxe gisa antolatutako autobusarekin egiten
zituen bidaia gehienak beste bidaiari ausart
batzuekin. Txalupaz eta helikopteroz ere
bidaia batzuk egin zituzten.

Lehenengo abenturan Nairobira (Keniara) joan zirenez, autobusari Nairobitarra izena jarri zioten.
Geroztik munduko kontinente guztietara bidaiatu du,Antartikara izan ezik, bertara iristea oso zaila baita.

Orain arteko bidaietan kultura, erlijio eta jende asko ezagutu du. Baita momentu on, txar, penagarri, pozgarri
eta gogor ere pasa. Horietako bat, behatzak more-more jarri zitzaizkionekoa da, 0 azpitik 35°ko tenperaturak
sorrarazia.
Gure galdera guztiak erantzun ondoren, amaitzeko bidaia gehiago egiteko asmoa duela esan zigun, eta guk
zorterik onena opa diogu.

Ane Aiestaran, Efaut Fernandez, Maialen Etxeberria

lzar Azpiroz, Asier Olaiozola (DBH I)

OIARTZUNGO EMAGINARI EGINDAKO
BISITAREN KRONIKA

2003ko otsailaren 3 eta |3an eta, Haurtzaro ikasto-
lako DBH 3. mailako ikasleak Oiartzungo Osasun
etxeko Karmele Etxeberria emaginarengana joan
ziren. Bere kontsultara sartu eta segituan aulkietan
eseri ziren ikasleak. Hauek kuriositatez begiratzen
zuten gela hura, lehen aldia baitzuten bertara joan
zirela. Gelan bi zati nabarmentzen ziren:

1) Pazienteei kasu egiteko ohe ttikia, beharrezko
materiala, orriak, mahaia... denetik zegoen.

2) Haurdun dauden emakumeentzat klaseak emate-
ko tokia. Bertan zeuden koltxonetak, arbela,
argazkiak... behar zen guztia.

Ondoren, bere burua aurkeztu zien emaginak. "Bere
burua" esan ordez, "emagina" zer zen deskribatu
ziela esan behar nuen. Hauxe esan zuen soilik:
"haurdunaldia pausoz pauso jarraitzen duena naiz,
ez ginekologoa, ez erizaina.

Jarraian ugalketa prozesua azaltzen hasi zitzaien:
horretarako tximinoak azaltzen ziren argazki
batzuetaz baliatu zen. Ikasleek uste zuten ez zuela
zerikusirik, baina gero konturatu ziren prozesu bat
azaltzen ari zitzaiela Karmele, eta garrantzitsua zela
gainera. Argazkien bidez azaldu zien nolakoak garen
gizakiok (tximinoak bezala) jaiotzen garen unetik
heldu garen arte.

Geroago bi horma-irudi erakutsi zituen. Bata gjzo-
nezkoen ugal aparatua, eta, bestea, emakumeena.
Organo guztien izenak, funtzioak eta kokapenak
ikusi zituzten. Errazago izateko Karmelek laguntza
ematen zien. Gai honen inguruan zera esan zien:
"emakumezkoek eta gizonezkoek organo genital
antzekoak dituzte, antzeko funtzioak betetzen
dituzte. Gizonezkoek ez duten organoa umetokia
da". Orduan ikasle baten zalantza sortu zen: "Baina

nire ustez, ez dira antzekoak, izan ere gizonezkoen
organo genitalak ikusten dira, eta emakumeenak
ez". Hona emaginaren erantzuna: "Bai, egia da, muti-
lek kanpoko aldean dituzte, baina funtzio antzekoak
betetzen dituzte".

Zalantza hori argitu eta gero, haurdun ez gelditzeko
hainbat antisorgailu erakutsi zizkien: preserbatibo-
ak, pilulak, diafragma eta umetoki barruko gailuak.
Horrekin batera bakoitzaren ezaugarriak, funtziona-
mendua... argitu zien.

Segituan beste zalantza bat sortu zen: "Baina ares-
tian ez al duzu esan haurdunaldian laguntzen diezula
emakumeei?". Karmelek erantzun zien: "Adin guztie-
tako neska eta mutilak etor zaitezkete, edozein
motatako arazo edo zalantza kontsultatzera".

Beste hainbat galdera egin eta gero, amaitutzat
eman zuten bisita. Nahi adina ez zuela hitz egin esan
zien, eta nahi izanez gero, ordua hartu eta berarekin
kontsulta eska zezaketela.

Besterik gabe, eskerrak eman eta ikastolara joan
ziren.

A comienzos de febrero [@s alumn@s de 3° de ESO visitaron a la matrona Karmele Etxeberria en su consulto-
rio del Ambulatorio de Oiartzun, y mantuvieron una animada charla sobre temas de sexulidad. En un primer
‘momento, para iniciar el encuentro, por medio de grandes fotografias de animales mostro las diferentes etapas de

la vida: nifiez, adolescencia...

Seguidamente repasaron los organos sexuales masculinos y femeninos. Para terminar, y desde la salud sexual,

ensefio diferentes métodos anticonceptivos.

EREIN TA GERO,
UZTA BERO

rain ere aurreko hiruhilabetean bezala Haurtzaro ikastola-
ko ikasle izandako hainbat neska-mutilen lana goraipatu
nahiko genuke.

Laida Mendizabal: ingenieritzan Espainiar Estatuko lehen saria. Sari
hauek Espainiako Hezkuntza Ministeritzak urtero banatzen ditu uni-
bertsitateko ikasketen amaieran ikasleek egindako merituak saritze-
ko asmoz.

loritz Mendizabal: Frantziako zaldi lasterketetan txapeldun ordea
izatera iritsi zaigu.

Ekine Aristizabal: Euskaltzaindiak antolatutako R. M® Azkue saria irabazi du
"Norabait" idazlanarekin.

Goiatz Labandibar: Debako ipuin lehiaketan saritua izan da.

Ainara Elizondo: Irungo Hiria ipuin lehiaketan saritua izana.
Izaro Otxoa: Betizu 2.0 lehiaketako azken fasera iritsi zen.
Julen Rodrigez, Izar Makuso, Oihane Isasa, Izaro Toledo, Maitane Azpeitia eta Idoia Hernandez:
Donostia Hiria Nazioarteko X. Piano lehiaketan aipamen bereziak izan zituzten.

Izen buruan aipatzen den bezala EREIN TA GERO, UZTA BERO.

Guztiei gure zorionik beroenak.

PILOTA TOPAKETAK

Urtero bezala, aurten ere ikaspilota topaketak ospatu
ditugu Haurtzaro eta Madalensoro pilota lekuetan.
Txukun jolastu eta asko disfrutatu ondoren Gipuzkoa-
ko finaletarako txartela lortu genuen. Finala Hernaniko
kiroldegian izan zen, martxoaren bukaeran.

BETE LAN

NORABAIT

Gehiago balio duelako norberak distiratzeak,
benetako eguzkia lortu artean zain bizitzeak baino.

txetik atera zara egunero legez, jakin gabe egu-

raldi ona egingo ote duenentz; izan ere, goizeko

6etan hotza egiten badu ere, gaurkoan eguzkiak
ateratzeko asmoa duela dirudi. Kalera irten zaren
arren, ez duzu oraindik itzarrik dagoen pertsonaren
itxurarik. Etxe atariko trafiko seinaleari lotu zenion
txirrindula hartu duzu eguneroko zure lehen geltoki-
ra bidean abiatzeko.

Eskerrak ordu hauetan ez den errepidean auto
askorik ibili ohi, ostantzean honezkero gidariren batek
aurrean eramana izango zintuen.Amak egunero esaten
dizu bada kontuz ibiltzeko errepidean! Beti gogoratu
behar izaten dizu zure aitonak ere beti errepikatzen
zuen esaldi txoro hura: "Jainkoak zioen bera soilik
dagoela hor goian, zeruan, eta hik zintzo-zintzo hankak
lurrean dituala ibili behar duala” |0 minututan heldu
zara zure eguneroko ibilbidearen lehen geldialdira;
espaloiko zuhaixka bati txirrinda lotu eta oinez abiatu
zara 9. zenbakia duen portalera. Ordu eta erdi igaro
ondoren, berriz ere kalean zara, zuhaixka eta zure ibil-
gailuaren alboan. Zure garraio ekologikoaz harro,
berriz ere bere gainean jarri eta aurrerantz!

Dagoeneko burmuina bere ohiko egoeran dauka-
zunez, pentsamendu sakonetan murgildu zara, zure
filosofo senari ohore eginez. Betiko bidean, egunero-
ko errepidetik,... Dagoeneko ez duzu zure ekintzei
buruz nahikoa gogoetatzen, ordea, sarritan inertziaz,
automatikoki funtzionatzen duzu, esaldi bera behin
eta berriz errepikatzen duen panpinaren gisan. Zure
afizio eta gogoez ahazten joan zara, nolabait, sistema-
ren esklabu bihurtzen ari zaren heinean; familia, ikas-
ketak,... Baina ez duzu larregi pentsatzeko betarik
ukan, txirrinda bere lekuan laga eta eraikin handiko
ate automatikoa zure sudurraren aurrean ireki da.
Bigarren geltokia. Latza izan da eguneko bigarren
geldialdia, izan ere, denetarik probatu duzu, pareta
txuriari begira, ordulariaren orratzak behatuz, beha-
tzak ahoan sartuta, begirada espazioan lekurik gabe
kokatuta, alboko neskak zeukan hortz-zuzentzaileari
so, zeure baitan bertsotan ere aritu zara,... ez da nahi
orduko igaro denbora. Alfer samar zaude gaur, hala
eta guztiz ere, alfer inteligentea zara zu, lan gutxirekin
etekin handia ateratzen iaioa den horietakoa. Zure
aitaren arabera alferra edo gezurtia denak inteligen-
tea izan behar du derrigor, gaizki ibiliko omen da bes-

tela. Esan beharra dago, semea ez daukala alfertzat,
era guztietara ere, artabero samarra zarela esaten
dizu sarri. Horrelakoa da zuen aita, bere hitz ezti eta
samurren azpian, gezia baino zorrotzagoko esanahiak
topa daitezke; agian, horregatik da hain maitagarria.

Itsuturik, hiru ordu geroago berriz ere bizikleta
hartu eta maldan behera abiatu zara, haizeak aurpe-
gian jotzen zaituela; eskerrak zure miope betaurreko
lodiek begiak babesten dizkizutela, gainontzean mal-
koz blai iritsiko zinatekeen hurrengo... Berriz ere
zure bizitzarekiko gogoetan, ez dakizu poza, tristura,...
zer sentitu! Familia jatorra, bizimodu erosoa, lagu-
nak,...; badirudi dena daukazula, baina orduan zer dela
eta zenbaitetan benetako tristura nabari duzu? Beti
izan zara pertsona bakartia, moduren batez esateko,
ezen bakarrik egoteko premia edo nahia izan ohi
duzu sarri. Argi daukazu, ordea, benetan estimatzen
zaituzten pertsonak dituzula inguruan, bada zutaz
den-dena dakite eta hortik abiatuta maitatzen zaituz-
te; zuk beraiek maite dituzun moduan. Laguntasuna-
ren bidean ez da utzi behar belar txarrak hazi daite-
zen. Oparotasunean egiten dira lagunak, ondoren
egoera txarrek jartzen dituzte proban,izan ere maita-
sunaren neurria neurririk gabe maitatzea da. Erokeria
da norbait maitatzea benetan erokeriaz maitatzen ez
baldin bada norbait hori. Esaldi hauek guztiak oso
potolo eta sakonak diren arren, norbait maitatzen
denean dena jartzen da zalantzan, aldiz gu garenean
maitatuak ez da inongo zalantzarik izaten norbera-
rengan. Zenbat maite duen esan dezakeenak, ez du
maitasun handirik sentitu ohi. Eguerdi partea hurbil-
tzen denean, zure baitarako esaten duzu maitasun
leial bakarra janariarekikoa dela. Beraz, bazkari legea
egin beharko duzu, bidean, beti bezala.

Dagoeneko hirugarren geltokira zoaz eta badirudi
zure ibilbidetik geldiune bat murriztuz gero, honen
egitura guztia gainbehera etorriko dela, eraikuntza
bati bere zutabeak kentzean gertatzen den moduan.
Bizia eguzkiaren baitan dagoen era berean, zure egu-
nerokotasunaren menpe zaude zu. Maiz ez da erraza
izaten txirrindan zoazela zure bizitzan atzera begirada
luzatzea, errotonda batean ia ipurdiz gora erori bai-
tzara. Ez zatekeen lehen aldia izango zure arreta eza
dela eta istripu bat izan bazenu, izan ere, arestian hila-
betez besoa igeltsutan eduki zenuen; oraindik ere ez
zaizu oinazea erabat ezkerreko besotik aldendu, hala
eta guztiz ere, sekula ez diozu bizikletan ibiltzeari utzi,
nahiz eta arrebak ikusten zaituen aldi orotan errepi-

katzen dizun zure garraio edo afizio hori ez dela nor-
mala. Akabo berriketak! Txirrindari eserlekua kendu
bezain laster, oinez abiatu zara. Hirugarren geltokia da.
45 minutu igaro dira eta ostera ere kalera irten zara,
betiko hitzekin agurtu duzu alboko dendan egoten
den amona, betiko emakumea espaloia errazten, beti-
ko haurrak eskolatik bueltan,...

Pedalei eraginez hemen zatoz berriro; askotan
pentsatzen dut txirrindularitzatik bizi ahal izateko
adina dohain baduzula, baina nahiage duzu zure egu-
neroko etaparekin jarraitzea, erlojuaren kontrakoa
hain zuzen ere. Ene bada! Zure bizkarreko motxila
urdinaren pisua areagotu egiten da arratsalde erditik
aurrera, eta zure sorbaldek nabari dute jada! Izerdi
apur bat bota ondoren, igo duzu maldaxka hori eta iri-
tsi zara laugarren geltokira.

Nazkatu arte egon zara bertan eta atsegin handiz
itzuli zara zure bizikletatxo maitearen albora. Aurrez
pentsatzekoa zen bezala, lehen igotako aldapa jaitsi egin
duzu orain, Bidegurutze batera iritsi zara, baina betiko
erabaki berbera hartu ordez, ezkerreko errepidean
zehar jarraitu duzu norabide zehatzik gabe. Bosgarren
geltokia jadanik zure zain dago, baina ez dizu axolarik,
edo hori uste duzu bederen. Hau zure filosofiaren era-
bat kontra doa! Non gelditu dira zure betebeharrak,
zure konpromisoak, zure egitekoak,...! Konturatzen ari
zara, ordea, zoriontasun handiaren zain zauden bitarte-
an, eguneroko poz txiki guztiak galtzen dituzula.

80 Km bete dituzu txirrinda gainean zure ohiko
bidea utzi zenuenetik, eta zenbat eta urrunago zau-
den, orduan eta gusturago jartzen zara. Estutzen zin-
tuen kate imaginarioa gero eta gehiago lasaitzen doa,
etxetik ihesi doan txakurraren gisan. Biharko arroza
egosi behar duzu, amari hots egin, etxea garbitu....
Tamalez, gisa honetako gauzek ez dizute guztiz ingura-
tzen zaituen paisaia zoragarriaz gozatzen uzten, baina
ziur zaude denborarekin lortuko duzula, bada gaurkoa
lehen pausoa besterik ez baita izan. Badakizu ezin dio-
zula naturari kontra eginez mutil arduratsua izateari
utzi, baina ez duzu zalantzarik modu honetan zure
bizimodua hobetu dezakezula, eta era berean, zeure
burua zoriontsuago egin. Nahiz eta ezagutzen ez den
horri buruz iritzi hobea edukitzen den sarri (ia beti),
proba egin beharko zenukeela uste duzu, lotura
gutxiagorekin lortu ote daitekeen zoriontasun
bedeinkatu hori. Umetan zenuen historiako irakasle
baten hitzetan, askatasuna eta zoriontasuna ez baita
loturarik gabe bizitzea, norberaren betebeharrak eta
eskubideak uztartzea baizik. Betebehar eta eskubide-
en arteko oreka bilatzea soilik falta zaizu, eta gaurko
aurrerapausua zure eskubideen aldarrikapena izan da,

zure betebehar (geldiune) guztien gainetik. Garrantzi-
tsuena ez baita patuak zutaz egiten duena, zuk patua-
rekin egingo duzuna da garrantzitsua. Hala eta guztiz
ere, ez duzu zure bizimodua goizetik gauera aldatu
nahi, badakizulako amets egitea ona den arren zen-
tzuak gidatu behar zaituela.

Ezinbestean, berriz ere etxerako bidean jarri zara,
ez da, ordea, betiko ordua (dagoeneko 22:30ak dira!),
ez duzu betiko jendearekin topo egin, ez da betiko
tokia, betiko... Ez. Ezberdina da. Irribarre bat duzu
ahoan eta zure alderdi poetikoak zapaltzen duzuna
askatasunaren bidea dela esango luke. Bene-benetan,
poeta baino gehiago, huts egindako bertsolaria zarela
esango nuke nik, bertsolari moralista frustratu bat.
Baina zure hitzetan, moralistak besteek azkura duten
lekuan hazka egiten duten "pertsonaiatxoak” besterik
ez dira, besteentzat aholku asko eman arren, beraiek
ei dute aholku premiarik handiena. Zuretzat zure
kontzientzia da moralari buruzko libururik onena.
Gizon ondratuak alferrikako hitz gutxi eta ekintza on
asko izan ohi dituelako. Baina zuk ez duzu inor gorro-
to, gorrota zenitzakeen pertsona horiek horrenbeste-
ko garrantzirik merezi ez dutela pentsatzen duzulako.
Nietzchek zioen gutxiesten den hori ez dela gorrota-
tzen, gorrotatzen duguna gure parekoa edo hobea iza-
ten delako beti. Bizitza zaila den arren zuk dena erraz-
ten duzu batzuetan zure pentsamendu hauekin,
besteetan aldiz zerorrek nahasten duzu guztia. Zure
filosofo sen honek ez dauka zure bertsolaritasunare-
kin zer ikusirik, ezen bertsoak ez dituzu nahi dituzu-
nean botatzen, berak nahi duenean ateratzen da ber-
tsoa. Bertsoa buruan sobran duzunean ahotik
ateratzen zaizu, besterik gabe. Hala ere, zure gogoetak
ez dituzu ia inoiz jende aurrean esaten, isiltzen duzu-
nak esaten duzunak baino eragin handiagoa duelakoan
edo. Gainera, gustatu egiten zaizu misteriotsu itxura
azaltzea, ilargiak bezala inork ikusi ezin dezakeen alde
ilun hori babesten duzu. Azken finean, jeinu guztien
patua da ulertua ez izatea (ulertuak ez diren guztiak
ez dira, ordea, jeinualk).

Heldu den astean (beti bezala) elkar ikusiko dugu,
baina ez didazu astero kontatzen didazun gauza bera
kontatuko. Hurrena zure bizitzaren kontakizuna egi-
ten dudanean ez baita inolaz ere berdina izango.

Etxetik atera zara egunero legez, jakin gabe eguraldi
ona egingo duenentz; izan ere, goizeko 8etan jada egu-
nak argitu du, baina nahasi samarra dabil eguraldia...

Deitu al zenion azkenean amari?

Ekifie Aristizabal

GAIA: ZEIN IZAN LITEKE ASTE SANTURAKO PLANA?

ENEKO HUIZI

Doinua: Haizeak bidali du
Neurria: zortziko txikia

Munduari buelta bat
eman nahi nioke.
"Hori oso zaila da",
denek hoi diote.
Elkanok horrengatik
du nahikoa ospe.
Nahi bazute guztiak
nerekin zatozte.

LUR MITXELENA

Doinua: Pasaiako plazatik
Neurria: zortziko txikia

Ni joango naiz aurten,
bai behintza ahal dala
eguzki berotara,
belztera azala;

itsaso ertzean,

ikusi kresala...
Oporrak ongi pasa
urtero bezala.

AITZOL MENDIBURU

Doinua: Xarmegarria zira
Neurria: zortziko txikia

Laster Aste Santua
seinale oso ona;
poztu zaigu amona,
poztu da aitona.
Dibertitu gaitezen,
jolas eta broma...
Gaizki pasatzen duna
da hemen tontona.

AIZPEA MAKUSO

Doinua: Pasaiako plazatik
Neurria: zortziko txikia

Lanak alde batera
utzita bagoaz

ahaztu nahirik Euskal
Herriko aroaz.
Tenerife aldera
zergatik ez zoaz!
Hola goza liteke
eguzki gozoaz.

JUNE RETEGI

Doinua: Haizeak bidali du
Neurria: zortziko txikia

Aste Santua dator

har zazu arnasa;
Karibe ta Ibiza,

nahi bazu Tolosa.

Nahi baduzu hementxe
joko ta jolasa...

Nahi duzun lekura jun
baina ongi pasa.

GEXAN MENDIZABAL

Doinua: Sagutxo batzuekin...
Neurria; hamarreko txikia

Zuk orain onena zu nei ongi aitzia
Jakin nahi bazu nondik datorren haizia.
Guri esan digute hau proposatzia
Oporra pasatzeko ez muttu atzia;
Aste Santuko plana: bertsotan aitzia!

ARITZ AZKARATE

Doinua: Haizeak bidali du

Neurria: zortziko txikia

Aste Santun kontukin
ni nago poztua,
oporrak iristeko

ia bazen ordua.

Ne gelako ohea
daukat prestatua;
oporrak pasako ttut

ohean sartua.

AITOR BEREZIARTUA

Doinua: Orioko balearena

Neurria: zortziko txikia

Grezi zaharrian edo
Erresuma Batun...
Nora joan gabiltza
oporretan tratun.
Zer egin dezakegun
aurten Aste Santun?
Zuk nahi duzune egin,
nik pasakout kantun.

IKER GARMENDIA

Doinua: Xarmegarri zira
Neurria: zortziko txikia

Kotxea baino gehio
nahio dut astua,
horrek gutxiagotzen
baitigu gastua.
Oporrak badatozte,
ez dugu ahaztua,
ongi pasa zazue

zuek Aste Santua.

EL MUNDO CAMBIA...
.PERO A PEOR!

El mundo ha cambiado
¢{Pero a peor o a peor?

El cielo azul se ha comprado
una chaqueta gris.
El arbol marrén
es ahora carbén.
El mar lo ha manchado
el Prestige.
El que era un verde prado,
es ahora una negra autopista.
A la gente le pintan de rojo
pero con un pincel de hierro sin pelos.
A la mayoria de los jovenes
les importa mas el exterior
que el interior.
En la discoteca se toman pastillas
pero no para curar sino
su cuerpo estropear.

iOjala el siguiente cambio
de nuestra pelotita sea a mejor!

Haritz Azkarate

6. maila

"Haur askok irakurtzen eta idazten ez
dakienez, entzunezkoak erabiltzen dira"

IZENBURUA: Xango

NORI ZUZENDUA: 5-6 urte haurrentzat.

EDukiA: |12 gai lantzen dira; bakoitzak bere ipuina, abestia eta jarduerak ditu.

ARGITARATZAILEA: lkastolen Elkartea

Revereie PrezioA: 30 euro.

Ttanto eta Txirritx CD-ROMak kaleratu ostean,
Xango da lkastolen Elkarteak kaleratu duen azkena.
5 urteko haurrentzako da, eta astialdirako eta hezi-
ketarako baliagarria izatea du xede.

Zer da Xango?

Xango lkastolen Elkarteak duen Urtxintxa ikas mate-
rialgintza proiektuan lagungarri den CD-ROMa da.
Proiektuarekin, 2 urtetik 6 urte bitarteko haurren-
tzako ikas materiala garatu da. Hala, proiektuarekin
lotuta dauden hiru CD-ROM kaleratu ditugu orain
arte: Ttanto, Txirritx eta hau, Xango. Azken hau, 5
urteko haurrentzako CD-ROMa da.

Nola dago osatua Xango CD-ROMa?

Haur txikientzako CD-ROMak izanik, askok ez daki-
te ongi irakurtzen eta idazten, eta guztia entzunez-
koen bidez lantzen da. Beraz, Ttanto amona mantan-
gorriak, Txirritx kilkerrak eta Xango matxinsaltoak
adierazten diete zer egin uneoro.

Zer lantzen da, zehazki?

Hiru CDak egituraz antzekoak dira, eta, haurraren
adinaren arabera, gaiak aldatzen dira. CD bakoitzean,
|2 gai lantzen ditugu. Gai bakoitzak pantaila nagusi
bat dauka; horixe izango da ondoren egingo diren
jardueretarako sarrera. Denek entzunezkoekin lan-
dutako ipuin bat dute oinarri, abesti bat, eta, ondo-
ren, jarduera mordo bat. Xango-n jarduera hauek
daude: simetria jokoak, memoria garatzeko karta
jokoa; matematica lantzeko labirintoa; margo, olerki
eta igarkizunen txokoa; puzzleak; zenbaki segidak;
idazkera txokoa; eta idazkerta, irakurketa eta letrak
lantzekoak.

Zein gai jorratzen dira?

Ikaslearen interesgunearekin eta bere garapenarekin
loturiko gaiak jorratzen dira: Gabon garaian, Olen-
tzero; ikasturte hasieran, ikastola, natura, parkea,
gorputza, inauteriak...

Zein da helburua?

Jolasten ari diren bitartean ikastea da helburu nagu-
sina. CD-ROM bakoitza eduki aldetik oso oparoa da,
guztira, |2 gai lantzen baitira. Pixkanaka, zailtasun
maila ere handitzen doa, hasierako gaitik amaierara.
Urtxintxa proiektua metodo eraikitzaile batean
oinarritzen da. Hala, haurraren interesgunetik abia-
tzen gara gauzak irakasteko.

Erraza al da erabiltzeko?

Erabilpen aldetik ez dago arazorik. 3 urteko haurre-
kin hasieran bazen halako mesfidantza, baina ederki
moldatzen dira. Entzunezkoekin azaltzen da dena,
eta haurrak berehala ikasten du. lkono bidez ere
berehala jakiten dute zer egin. Pertsonaiek ere ani-
moak eta argibideak ematen dizkiete. Eskolan bertan
edo etxean gurasoekin erabil daiteke.

Zer nolako harrera izan du azken CD-
ROMal?

Haur txikientzako ez da euskaraz horrelako materia-
lik: beraz, oso harrera ona izan du. Eduki asko ditu
eta ongi landuta dago. Gainera, ez dira CD-ROM sol-
teak, ikas material baizik. Horrek ere nolabaiteko
arrakasta ematen du.

Josune Gereka
lkastolen elkarteko
informatikako arduraduna



GURASOOK

JAKIN DEZAGUN

IKASTOLAKO GURASOAK
GUZTION AHALEGINA

Gure ikastolan martxoan zehar gurasoen
batzarrak egin berriak ditugu.Topaketa
horietan landutakoen berri emateko
prestalanetan aritutako Kontseiluko
guraso ordezkariekin hizketaldia izatea
interesgarritzat jo dugu.

Txinpart: Zeintzuk izan diren batzar-topake-
ta hauek antolatzeko arrazoi nagusiak?
Guraso ordezkariak: Gaur egun bizi dugun giroan
besteren esku uzten ditugu askotan gurasook geure
bizkar hartu beharko genituzkeen erantzukizunak.
Guk, ordea, uste dugu gurasook parte gehiago hartu
behar dugula. Alde batetik, gure seme-alaben hezike-
tan parte zuzena hartuz eta bestetik ikastolako
proiektuari gure ekarria eginez.

T: Gurasoak ari dira ikastolako funtziona-
menduan parte hartzen; zer dela eta deialdia
hau?

GO: Egia da, Haurtzaro ikastolan gurasoen dinamika
badagoela, baina guk sendotu eta urrats berriak egin
nahi ditugu. Esate baterako, geletako ordezkariak
izateaz gain, gestio arloan ere parte hartu nahi dugu.
Azken batean, era zabaleko inplikazioa gauzatu eta
hartu-eman sarea hedatu nahiko genuke.

T: Nola antolatu dituzue Batzar-topaketa
hauek eta nolako balorazioa egiten duzue?
GO: Arretaz egin ditugu batzar-topaketa hauen
deialdiak. Aldi berean saiatu gara hezkuntza maila
bakoitzari dagozkion hezkuntza-osagarriak eta espe-
rientziak azaltzen eta erantzuna ona izan da. Bestal-
de, gurasoen kezkak jasotzeko gune ireki eta apro-
posa sortuz parte hartzea erraztu da. Hortaz, oso
pozik gaude izandako parte hartze eta erantzunaz:
batez beste ehun bat guraso elkartu gara.

T: Zerbaitetan elkar hartu duzue?

GO: Garbi dago gurasook informazio eta elkarren
arteko hartu-emanen premian gaudela. Hori dela
eta, geletako bizitza eta ibilbidetik gertu izateko, gela-
ko ordezkariak ikastolako dinamikan uztartzea ados-
tu dugu batzar-topaketotan, Era berean, gaur egun

ikastolan dauden lantaldeez gai, beste berri gehiago
sortzeko beharra eta apustua gogoz ikusi dugu.

T: Gelako ordezkarien izendapena zertarako
da?

GO: Bada, gure ustez gelan sortzen diren kezken
eta, bestalde, Kontseilu Errektoreko gurasook bidal
ditzakegun informazioaren berri era koordinatu
batean gauzatzeko.

Gainera, ordezkarien lana eta gurasoen arteko
komunikazioa errazteko, datorren ikasturte hasieran
ikastolan bertan txoko bat izango dugu.

T: Zer berezitasun dute antolatutako lantaldeek?
GO: Oraingoz martxan jarriko ditugun bost lantal-
deak honako hauek dira: Ekimen pedagogikoak,
Gurasoen laguntza, Kultura-kirol-Herriko jaiak-Kilo-
metroak, Mantenu-eraikuntzak eta Gestio-finantza-
zioa. Bakoitzean gurasoen kezka eta ekimenak jorra-
tu nahi ditugu. Bide batez, ikastolaren ibileran
uztartuko diren ekarri nahiz proposamenen gunea
ere sendotu nahi dugu.

T: Hau guztia noizko pentsatzen duzue mar-
txan jartzeal

GO: Gu hasiak gara eta lantaldeak segituan osatzeko
eta deitzeko prest gaude. Gelako ordezkarien izen-
dapena, berriz, datorren ikasturtearen hasieran iza-
tea egoki ikusten dugu. Dena dela, edozein iritzi,
ohar, iradokizun... berrietarako ateak zabalik daude.

T: Bestelako asmorik ba al duzue?

GO: Ikastola barrendik eta goitik behera aberastu
nahi dugu, eta barrengo jarduera honek kanpoan
—herrian- itzala izatea ere bai. Hau guztia ikastolak
eskualde eta herrialdean dituen egiturekin bat egin
eta hezkuntza proiektu nazional bakarra ikastolak

JAKIN DEZAGUN

"..ta behartuak sentitzen gera
mila esker esatera
gaur egun zerbait baldin bagera

zuengatikan baikera".

Hau izan zen inauteri egunean
abestutako bertsoaren bukaera,
zenbaitentzat deigarria izan zena.
Hau dela eta, mezu honen mamia
guraso topaketan islatu genuen.
Bertan, batetik, 87. urteko
promozioaren esperientzia biltzen
duen liburu erraldoia, hots, geurea,
aurkeztu genuen. Bestetik, guk
jasandako aldaketa batzuen berri
eman genien eta hauetan beraien
inplikazioa beharrezkoa dela
azpimarratu nahi izan genuen.

.

garela baieztatuz.

LAS MADRES Y PADRES DE LA IKASTOLA
UNIDOS EN UN ESFUERZO CONJUNTO

Las madres y padres representantes en el Consejo Rector de la Ikastola, a través de esta entrevistd, queremos
exponer el sentir de cerca de cien madres y padres, que hemos participado en las asambleas-encuentros cele-
bradas durante los primeros dias de marzo pasado.

Estos encuentros, que han contado con un amplio debate y aportacion acerca de la necesaria implicacion
(corroborado por los alumnos de 4° de ESO) de las madres y padres en el proceso educativo. Implicacion esta,
que se debe dar, tanto en la familia como en la Ikastola.

Los contenidos tratados, nos han redfirmado en la idea de la puesta en marcha el proximo curso escolar de
la figura de madre o padre delegad@ de aula. Labor de enlace esta, que se propondrd a realizar por dos
madres/padres en cada aula para recoger las inquietudes y aportaciones de todos.A ese respecto, dispondremos
también el proximo curso de un txoko destinado a facilitar el encuentro e intercambio entre las madres y padres
de la Ikastola.

Juntamente con la anterior iniciativa y en la busqueda de nuevos espacios de relacion entre madres y padres,
se ha acordado la creacién de cinco grupos de trabajo que detallamos a continuacion: Iniciativas pedagagicas,
Apoyo a padres, Actividades socioeducativas, culturales-deportivas, fiestas y Kilometroak, Mantenimiento-obras y
Gestion-financiacion.

Asi pues, se nos presenta una buena oportunidad para acceder a la informacién, compartir vivencias, participar en
el aprendizaje personal y en equipo y todo ello, en un esfuerzo conjunto de todos los miembros de la comunidad edu-
cativa, que hacemos posible la construccién de la identidad propia de nuestras Ikastolas.

DBHko KOMISIOAK

zken lau urte hauetan, DBHko ibilbidean,
Agurasoek hainbat talde eta batzarretan hartu

dute parte. Duela hiru urte, ikastola osatzen
dugun giza taldeen artean elkarrekiko lana indartu
behar zela konturatu eta DBHko KOMISIOA deitu-
riko organoa martxan jartzea bururatu zitzaigun,
beti ere ikastetxearen bizikidetzarako araudia ezar-
tzen duen 95eko Errege Dekretuari jarraikiz.
Dekretu horren arabera, DBHko 2. zikloko guraso,
ikasle eta irakasleok bizikidetzarako batzorde orga-
noa osatu beharko dugu.Talde edo komunitate
bakoitzeko ordezkari bana izendatu eta egin ziren
hasierako bilera haiek. Baina laster, lehen ikasturte-
ko esperientziak erakutsi zigun komunitate bakoi-
tzeko ordezkarien atzetik babesa behar zela eta
horrela, GURASOEN KOMISIOA antolatu zen.

Gaur egun, funtzionamendu horri berari eutsi zaio.
Hala ere, prozedurak aldatu dira: orain, lehenik
DBHko 2. zikloko GURASO KOMISIOA osatzen da
eta bertan erabakitzen da zein izango den DBHko
KOMISIOrako ordezkaria. GURASO KOMISIOA
eratzeko deialdi orokorra egiten da eta bere boron-
datez izena ematen duten guztiek dute esku hartze-

DBHko KOMISIOA

Ikasleen ordezkariak: Befiat Badiola (DBH 3. maila) eta Itsasne Fernandez (DBH 4. maila)

Gurasoen ordezkariak: Agurtzane Arbide (DBH 3. maila) eta Maite Retegi (DBH 4. maila)

Irakasleen ordezkaria: Pili Lizaso

Zuzendaritzaren ordezkaria: Kristina Boan

1.ZIKLOKO GURASO KOMISIOA

DBH |. MAILA: Yoli Delgado, Mitxel Gaztelumendi, Estibalitz Iragorri, Roxali Otegi, ltziar Urkia,
Arantxa Esnaola eta Begona Darceles.

DBH 2. MAILA: Lourdes Lopez, Mertxe Unsain, Tere Uzkeda, Pepi Mitxelena, Lourdes Larreta.
DBH 3. MAILA: Agurtzane Arbide, Ramon Puy, Belen Garriz eta Lourdes Arbelaitz.
DBH 4. MAILA: Pili Lekuona, M* Luisa Larraia, Junkal Kazabon, Maite Retegi, Monika Ramirez.

AURTENGO PARTAIDEAK

ko aukera. Ez dago partaidetzari dagokionez inolako
mugarik, nahi duen orok parte har dezake. Gela
bakoitzetik ordezkariak eskatzen badira ere, gura-
soek ez dute gelaren eta komisioaren artean bitar-
tekari lanik egiten, ezta egin behar ere. Guraso
boluntario guztiak hilero elkartzen dira.

Aurtengo ikasturtean, berrikuntza gisa, DBHko |.
zikloko gurasoekin antzeko esperientzia bizitzeko
ideia sortu da. Une honetan, froga moduan 1. ziklo-
ko gurasoekin etapa berriaren funtzionamenduaz
ari gara, bizikidetza arautzen duen araudia ahaztu
gabe. Hala ere, bizipen berria dela gogoraraziz, .
zikloko komisio honek ez du DBHko KOMISIOARN
inolako ordezkaritzarik. Etorkizunean ikusi beharko
da nola antolatuko den.

DBHko KOMISIOko bilerak hilabetean behin egiten
dira eta bere zeregin nagusiak dira bizikidetzarako
araudiaren errebisioa eta ezarpena. Beraz, funtzio-
namenduaz eta diziplinaz arduratzen den taldea dela
esan liteke. Komunitate bakoitzeko ordezkaritza
batek baino gehiagok bete dezake, baina boto baka-
rrelo eskubidearekin.

LOREAK BEHARREAN, XIXAREAK!
Ezusteko gertaerak, ikasteko bide aberatsak

aur goizean, Faustok, Nikolaxen aitak, lurra
G bildu du baserrian, ikastolan lore batzuk lan-

datzeko. Haurrei zer egin behar genuen
adierazi eta gero, berehala elkartu dira ekintza horie-
tarako dugun txokoan.

Paper bat zabaldu dugu lurrean. Bertan loreak, loron-
tziak eta lurraren poltsa jarri ondoren, poltsa barrutik
lur bigun, goxo eta beltz-beltza ateratzen hasi gara.

Bat-batean, Udanek, guztiz hunkituta eta irribarrez:
"xixare bat, xixare bat!!" esaten du. Beste haurren
begirada eta arreta xixarearengana abiatzen da. Begi-
ra gaudela, bigarren xixarea agertzen da lurraren
artean eta Axierrek eta lkerrek, biok batera: "beste
bat, beste bat!!"

A ze poza, harridura, urduritasuna eta emozioa!

Aiorak eskua luzatuz xixarea hartzen du. Bere
behatz artetik mugitzen da eta barrez ari dela ez dio
begirik kentzen. Jarraian Nikolax animatzen da eta
beste bat hartzen du. Esku artean dauka luze-luze.
Lagunek begiratzen dute.

Hemendik aurrera xixareak dira haurren interesgu-
nea. Beraz, lur gehiago ateratzen jarraitzen dugu
xixare gehiago ikusteko asmoz eta, halaxe, lur tarte-
tik agertzen hasi dira poliki-poliki.

lker G. oso emozionatuta dago erdi barrez. Erdi
garrasika adierazten du bere poza, baina ez du ukitu
nahi. Maialen, Garazi eta Leire begira-begira daude,
baina hauek ere ez dira animatzen ukituz edo hartuz
parte hartzeko. Lidek, berriz, bere behatza zuzentzen
du xixarearengana eta ukitzen duenean barrez eta
urduri atzera egiten du. Behin eta berriz errepika-
tzen du eta ukitu nahi duen arren, ezin du.

Mattinek lurraren artetik hartzen ditu eta paperaren
gainean jartzen ditu banaka-banaka. Azkenean hama-
lau zizare bildu ditugu.

Umeen burutxoak hor daude elkarren kontra xixa-
reei begira ia-ia sudurrarekin ukitzen dituztela:

- zenbat mugitzen diren

- bi eta lau daude

- txikia da, ez handia

- hartuko dut

- di, ar, ar, koxka egingo du...
- txiribuelta egin du

- losune, beste bat....

Eta loreak, non daude! Non daude lorontzian jarri
behar genituen loreak?

Barrea eta algara dira nagusi. Xixareekin gustura
daude eta loreak geroxeagoko utzi ditugu. Lehenda-
bizi xixareen afera bukatu behar dugu. Poto batean
sartu ditugu lur eta guzti eta ondoren bai, gure gela
apaintzeko loreak landatzera pasa gara.Jarraian
eskuak garbitzera.

Zein ongi pasa dugun!!!

Berriro ere haurrak izan dira protagonista eta iker-
tzeko gogoari esker une polit bat pasatu dugu uste-
kabeko egoera bati etekin handia atereaz. Haurren
gozamenak hori erakutsi digu. Segi honela txikiak....

IOSUNE COUSILLAS
2-3 URTEKOEN HEZITZAILE-TUTOREA

Antxoak entsaladan

Osagaiak (6 lagunentzat)

I/5 kg antxoa

Baso erdi bat ozpin edo 4 limoiren zukua
100g Gatz

Perrexila

Olioa

Bi baratxuri buru

Prestaketa

Burua eta tripak kentzen zaizkio antxoari eta ondo garbitzen da ur ugarian. Ura
kenduta hezurrak kendu behar zaizkio. Antxoa bakoitzetik bi xerra egin behar dira.
Antxoa xerra guztiei gatza eman; ozpina edo, bestela, 4 limoiren zukua erantsi. Ordu-
bete utzi ondoren, kazuelan ura bota,ur garbia atera arte. Ondoren antxoak
lehortuko ditugu serbilletak erabilita. Bukatzek,o antxoak ontzi batean jarriko ditu-
gu, mailetan. Maila bat osatu ondorenean, koilarakada bat olio, baratxuri pixka bat eta
perrexil txikituak erantsiko dizkiogu. Azkeneko mailara iristean olio ugari botako
dugu baratxuria eta perrexilarekin batera. Orain zerbitzatzeko prest daude. Modu
honetan antxoek frigorifikoan asko irauten dute hondatu gabe.

Egilea: Eneko Bengoetxea

L i, L T ey mEassssssasssesanEtRBanEES

LAGUN ONAK IZAN NAHI DUGU

Eta horretarako nire ustez hau egin behar da:

Ez jo, ez haserretu, ez iletik tira, gezurrak ez
esan, ez burlatu, beretaz gauza txarrak ez esan,
bakarrik ez utzi, gauzak ez kendu, , berak gauza
bat esaten duenean belarriak ez tapatu, bere
borragoma ez zulatu, bera esertzera doanean
aulkia ez kendu, bere estutxea ez kendu eta
gorde, errotulagailuarekin jertsea ez margotu, Nik lagun bati eskatuko nioke: Laguntzea,
bere paperak ez margotu... maitatzea, animatzea, ondo tratatzea, burla-
rik ez egitea, gauzak erakustea...

Nik uste dut lagun onak izateko hau egin
behar dela: Lagundu, kazkagorra ez izan,
jarrera ona izan, jenioa kontrolatu, bera ani-
matu, ez bazilatu...

Iris Cejudo
Ander Gaztelumendi

ELKAR

1. Argitaletxea: ELKAR

2. Egilea: Margaret West

Sarah oporretan bere aiton-
amonen baserrira doa. Sarahk ez
du aitarik; nola hil zen ere ez
daki. Betidanik izan du hori
argitzeko jakin-mina, baina jakin
izan duen gauza bakarra da
ehizean ari zela hil zela aita.
Beraz, opor hauetan bere
bizitzako bi gauza
garrantzitsuenetarikoak egiten
ditu: aita nola hil zen jakin eta
mutil batekin maitemindu.

Oso liburua polita da,
bertan, une ederrak aurkitzen baitira.

IRAKUR EZAZU!!!

/ Irakurle maitea:

Irakurtzeko zaletasuna baldin baduzu berri bat eman nahi dizugu: (http://www.idazlegaztea.org) Galtza-
gorri Elkartearen web orrian sartzen bazara 20 narrazio labur eta 20 poesia topatuko dituzu bi katego-
riatan banatuta. Kategoria eta lan mota bakoitzean zure gustukoena aukera dezakezu eta botoa eman
maiatzaren |5a baino lehen. Boto gehien jasotzen dituzten lanen egileek jasoko dute saria.

Beraz, animo, irakurri eta botoa eman. Agian, Haurtzaroko ikasleren baten lanen bat gustatuko zaizu
gehien eta botoa emango diozu. Bai, bai, tartean Haurtzaro Ikastolako lanak badira, eta dezente, gainera.
Hurrengo Txinparten izango duzu honen guztiaren berri.

| Egoera larria, benetan. Ontzia
urperafzen ari da eta zorizi
lagun daude barruan.
Salbamentuko lau txalupa
daude, bi lagunentzat bat.
Baina bidaiariak ez daude prest
-| txalupan edonorekin sarfzeko.
| Egin bikoteak bakoitzak esaten
] duena kontuan hartuta.

narekin. musikariarekin. sukaldariarekin.

bizardunarekin.

INGURUMENA ETA KULTURA

rdazubik toki eta txoko aunitz eskaintzen diz-

kio bisitariari, tradizio historiko eta kulturalez

beteak. Ingurumen zoragarri batean, harmonia
osoan uztartzen dira indianoen etxe dotoreak eta
baserri ederrak, eta, aldi berean, kontuan hartu behar
dugu euskal kulturan balio handiko gizonak munduratu
direla Urdazubin. Horien artean ezagunena Pedro Age-
rre "Axular", merezimendu osoz euskal letren printzea
izeneztatua. Bere sortetxearen izena da Axular eta

zutik segitzen du oraino. Bisitariak denboran bidaiatu-
ko du aitzinerat eta gibelerat, Erdi Arorat eta egungo
Euskal Herrirat, beti naturaren edertasuna lagun duela,
mendi eta errekaz inguratua. Udako egun berotsuetan
Urdazubirat etorriko denak, lasaitasuna eta freskotasu-
na atzemanen du erreka bazter eta zubiak iragaitean,
iraganean Nafarroako errege-erreginak Urdazubirat
etortzen zirenean atzematen zuten bezala.

Urdazubik Dantxarieneako bentetan hartzen ditu bisi-
tariak, herritik barna pasatzen den Santiago bideak izan
duen merkatari ohiturari jarraituz. Herria zeharkatuz
Salbatoreko monasteriora eramaten gaitu. Aurrerago
horra hor errota beti lanean jarraitzen duena. Leorlaz
auzoa zeharkartuz gero, historiaurreko |kaburua izene-
ko leizeetara ailegatuko gara, eta baita Alkerdi deitzen
den auzo tipiko eta bitxira ere, bere etxe polit eta
Esteban deunaren ermitarekin.

ETXE ONENAK, S.A.

Bizitegi Sustapena
MENDIBIL BERRI kalitate handiko etxeak eraikitzen

